
Cyflwyniad 

 
 

Mae’n bleser cyflwyno’r Adroddiad Cyffredinol Blynyddol ar gyfer 2023-24. Mae’r ddogfen hon yn 

cynnwys crynodeb o fywyd a gwaith yr ysgol yn ystod y flwyddyn academaidd ddiwethaf. Hoffwn 

ddiolch i ddisgyblion, staff, rhieni, cyd-lywodraethwyr a chyfeillion yr ysgol am eu cefnogaeth yn ystod 

y flwyddyn arall heriol hon.  

 

Fel ysgol, mae’n braf gwybod ein bod yn parhau i fod fel teulu agos. Mae amrywiaeth eang o 
weithgareddau wedi cael eu trefnu ar gyfer y disgyblion i ddysgu a mwynhau, a hoffwn ddiolch yn fawr 
iawn i'r holl staff sy'n gweithio mor galed i sicrhau'r cyfleoedd gorau i ddisgyblion Ysgol I D Hooson. 
 

Llwyddo yw un o’n nodau ar gyfer pob disgybl, ac rydym yn parhau i ymdrechu i wella ein safonau 

ymhellach. Byddwn yn parhau i addasu a gwella’r gwaith hwn wrth i ni barhau gyda’r gwaith o 

ddatblygu a chefnogi ein disgyblion i wneud cynnydd.  

 

Gan ddiolch am eich cefnogaeth, 

 

 

 

Mr Geraint Phillips 

Cadeirydd y Corff Llywodraethu 

 

 

 

 

 

 

 

 

 

 

 

 

 

 

 

 

 



 
Ein Gweledigaeth 
Dysgu a thyfu gyda’n gilydd  

Mae ein hysgol yn cydnabod fod pob plentyn yn unigolyn creadigol sy’n meddu ar yr angen i ddatblygu 
ei hun, i lwyddo ac i wneud ei orau/gorau drwy ddwy iaith. 
Mae Ysgol I D Hooson yn parchu anghenion unigol pob plentyn, yn meithrin awyrgylch ofalgar sy’n 
pwysleisio datblygiad cymdeithasol, emosiynol, corfforol a chydwybodol  pob un. 
Rydym yn anelu i baratoi ein plant at fywyd mewn byd sy’n newid er mwyn ei galluogi i ddefnyddio 
profiadau ysgol wrth ymateb i weithgareddau bywyd go iawn. 
Drwy brofiadau ysgol, byddwn yn anelu at hybu annibynniaeth, hyder ac ymwybyddiaeth ein plant fel 
unigolion parchus o’r byd o’n cwmpas gan gynnwys diwylliant a threftadaeth leol y Rhos, ein gwlad a’r 
byd ehangach. 
 
CYFARFOD 
 
Os y bydd oleiaf 10% o rieni’r ysgol yn gwenud cais, cynhelir cyfarfod i drafod cynnwys yr adroddiad 
blynyddol. Dylai rhieni/ofalwyr fynegi ei dymuniad drwy e.bostio Rheolwr Busnes yr ysgol Mrs S 
Kelsall ar mailbox@hooson-pri.wrexham.sch.uk cyn yr 17eg o Fawrth 2025. Os bydd digon o rieni yn 
awyddus i gael cyfarfod, byddwn yn rhoi gwybod yr amser a’r trefniadau i chi mewn da bryd.  

 
AELODAU’R CORFF LLYWODRAETHU 
 
Yn ystod 2023-24, roedd un swydd wag ar gael ar y Corff Llywodraethu.  

Geraint Phillips Cadeirydd/Chair 

Lynda Roberts Is-Gadeirydd / Vice Chair 

Adrienne Jones(ALl) Clerc/Clerk 

 

Llywodraethwr 
Governor 

Cynrychioli  
Representing 

Geraint Phillips Llywodraethwr Cymunedol  
Community Governor 

Beth Williams - Danielle Baker Cynrychiolydd Rhieni  
Parents Representative 

Clwyd Richards – Pastor Joshua Roberts Llywodraethwr Cymunedol  
Community Governor 

Rhys Davies Cynrychiolydd Awdurdod Addysg 
LEA Representative 

Lynda Roberts Cynrychiolydd Awdurdod Addysg 
LEA Representative 

 Cynrychiolydd Cyngor Bro 
Community Council 
Representative 

Bethan Fell Cynrychiolydd Rhieni  
Parents Representative 

Sarah Kelsall- Arwyn Jones Cynrychiolydd Staff / Staff Representative 

Hywel Dodd Cynrychiolydd Rhieni  
Parents Representative 

Adrian Moss Cynrychiolydd Rhieni  
Parents Representative 

Dyfan Jones Cynrychiolydd Athrawon 
Teacher Representative 

Rhodri Jones Pennaeth/Headteacher 
 

 
Mae’r Corff Llywodraethu ym mhob ysgol yn gyfrifol am y canlynol: 
 
Ymddygiad cyffredinol o fewn yr ysgol.  
Sicrhau fod cwricwlwm yr ysgol yn cydymffurfio â gofynion y Cwricwlwm Cenedlaethol, yr ysgol a 
pholisïau cyffredinol yr AALl.  

mailto:mailbox@hooson-pri.wrexham.sch.uk


Penderfynu ar bolisi’r ysgol mewn perthynas â darpariaeth addysg rhyw.  
Penderfynu ar yr egwyddorion cyffredinol i’w dilyn gan y Pennaeth wrth osod a gweithredu polisi 
ymddygiad.  
Rheoli cyllideb yr ysgol a ddarperir gan yr Awdurdod Lleol.  
Cymryd rhan yn y broses o benodi staff i’r ysgol.  
Sicrhau fod gwybodaeth am yr ysgol yn cael ei darparu i rieni.  
Sicrhau fod gwybodaeth am gwricwlwm yr ysgol yn eang ac yn gytbwys ac yn bodloni gofynion y 
Cwricwlwm Cenedlaethol.  
Sicrhau fod gwybodaeth am y cwricwlwm a chyraeddiadau disgyblion ar gael i rieni ac eraill.   
Sicrhau fod yr ysgol yn bodloni’r gofynion statudol ar gyfer addysg grefyddol a chyd-addoli.  
Paratoi Adroddiad Blynyddol a chynnal Cyfarfod Cyffredinol Blynyddol â rhieni i drafod yr Adroddiad (os 
derbynnir digon o geisiadau) 
Sicrhau fod disgyblion a staff yn gallu gweithio mewn amgylchedd dysgu diogel ac iach.  
 
CYLLID 
 
Mae’r wybodaeth ganlynol yn cynnwys crynodeb o wariant ariannol yr ysgol. Defnyddiwyd cyllideb yr 
ysgol i sicrhau’r profiadau addysgol gorau i ddisgyblion a sicrhau’r adnoddau priodol ar eu cyfer. 
Defnyddir cyllid ychwanegol i dargedu llythrennedd a rhifedd. Defnyddir y Grant Amddifadedd 
Cymdeithasol yn bwrpasol i fodloni anghenion penodol disgyblion, a threfnwyd adnoddau ychwanegol 
a staff er mwyn helpu i godi safonau.  
Yn 23-24, derbyniodd Ysgol I D Hooson grant o £47,000 drwy’r Grant Amddifadedd Disgyblion. 
Gwariwyd yr arian ar: 

 Gyflogi staff addysgu a dysgu gyda rôl arbennig yn darparu ymyrraeth a rhaglenni cymorth 
Llythrennedd a Rhifedd.  

 Darparu gwasanaeth cwnsela i gefnogi dysgwyr.  

  
  

  
STAFFIO 

 

Yn ystod 23-24 roedd staff yr ysgol yn cynnwys:   

1 Pennaeth 

10 athro/athrawes llawn amser 

12 cymhorthydd llawn amser  

1 Ysgrifennydd / Rheolwr Busnes llawn amser  

 

 

 

 

Nifer y disgyblion wedi’u cofrestru ddiwedd mis Gorffennaf 2024:  

Oedran meithrin -26 

Oedran Derbyn -24  

Blwyddyn 1 –38 

Blwyddyn 2 –23  

Blwyddyn 3 – 26 

Blwyddyn 4 – 30 

Blwyddyn 5 – 37 

Blwyddyn 6 – 43 

 

 

 



 

DATA PERFFORMIAD 

 

Mae’r Cwricwlwm Newydd i Gymru yn cynnwys gwybodaeth ar gynnydd i’r disgyblion. Mae asesiadau 

Cenedlaethol yn parhau i gael ei gweithredu gyda disgyblion o flynyddoedd 2 hyd at blwyddyn 6.  

  

ANGHENION DYSGU YCHWANEGOL 

 
Mae gan yr ysgol bolisi Anghenion Dysgu Ychwanegol. Yn ystod 23-24, Mrs Laura Davies oedd yn 
Gydlynydd Anghenion Dysgu Ychwanegol (ADY) a chynhwysiant, gan fod yn gyfrifol am gydlynu gwaith 
â disgyblion a oedd ar y gofrestr anghenion dysgu ychwanegol.  
 
PRESENOLDEB 

 
Disgwylir i rieni gysylltu â’r ysgol cyn gynted â phosibl i ddarparu rheswm dros absenoldeb. Os na 

dderbynnir eglurhad, yna bydd yr ysgol yn ei gofrestru fel absenoldeb anawdurdodedig. Mae’r ysgol 

yn annog rhieni i osgoi tynnu plant allan o’r ysgol i fynd ar wyliau yn ystod y tymor. Mae gweithdrefnau 

i gosbi gyda dirwyon am absenoldebau cyson wedi ei hail gyflwyno ers Medi 2022. Ffigwr 

presenoldeb yr ysgol am y flwyddyn 23-24 oedd  92.7% 

 

 

 

 

 

 

 

POLISÏAU’R YSGOL  

 

DIOGELWCH 
 
Mae’r ysgol yn sicrhau diogelwch pob budd-ddeiliad drwy gydymffurfio â pholisi Iechyd a Diogelwch yr 
ysgol.   
 
DEFNYDD O’R IAITH GYMRAEG 
 
Ysgol cyfrwng y Gymraeg yw Ysgol I D Hooson. Mae pob disgybl yn derbyn addysg drwy gyfrwng y 
Gymraeg hyd at ddiwedd blwyddyn 2. O flwyddyn 3 ymlaen, bydd disgyblion yn cychwyn dysgu drwy 
gyfrwng y Gymraeg a’r Saesneg. Cymraeg yw iaith swyddogol yr ysgol, a sefydlir dwyieithrwydd drwy 
gydol cyfnod allweddol 2. Rhoddir pwyslais cryf ar hybu ac annog cyfleoedd a gweithgareddau drwy 
gyfrwng y Gymraeg gan godi ymwybyddiaeth ein disgyblion o draddodiadau Cymreig a diwylliant 
Cymru. Bu Cyngor Siarter Iaith yr ysgol yn brysur yn ystod y flwyddyn yn cymryd rhan ac yn hybu a 
dathlu’r defnydd o’r Gymraeg mewn sawl sefyllfa wahanol ar draws yr ysgol. Roedd rhain yn cynnwys 
gweithgareddau yn ymwneud a’r gymuned leol, gwobrwyo, dathlu diwrnodiau arbennig megis Diwrnod 
Miwsic Cymru, dathlu diwrnod ‘shwmae’, trefnu ymwelwyr amrywiol i’r ysgol. Roedd yn wych gallu 
croesawu Ed Holden(Mr Fformiwla), Osian Williams, Morgan Elwy a Dafydd Iwan i’r ysgol i gyd-weithio 
gyda’r plant yn ystod y flwyddyn. Dathlwyd ein Cymreictod ar ddydd Gwyl Dewi drwy gynnal 
eisteddfodau ysgol.  
 
Y CWRICWLWM 

 

Mae’r ysgol yn cynnig cwricwlwm cyflawn a chytbwys i bob plentyn, sydd yn eu tro yn datblygu eu sgiliau 

yn briodol ac i safon uchel. Defnyddir ystod o ddulliau addysgu i godi safonau. Bu’r ysgol yn parhau 

gyda’r gwaith o gyflwyno arddulliau dysgu ac addysgu newydd wrth ymateb i gyflwyniad cwricwlwm 

newydd i Gymru. Mae datganiad cwricwlwm yr ysgol yn amlinellu trefniadau gweithredu cwricwlwm yr 

ysgol.Gellir cael mynediad i hwn drwy wefan yr ysgol. 

 

 



YMWELIADAU A GWEITHGAREDDAU ADDYSGOL A’R GYMUNED LEOL 

 

Mae’r ysgol wedi parhau i weithio’n agos gyda nifer o asiantaethau lleol, gan gynnwys Gwasanaethau 

Cymdeithasol, y gwasanaeth Lleferydd ac Iaith, Nyrs Ysgol a’r gwasanaeth Ffisiotherapi, a manteisiwyd 

ar gyfleoedd eraill i weithio yn y gymuned leol.  

Mae gan yr ysgol hefyd berthynas agos gyda’r Heddlu, ac mae swyddog addysg yr Heddlu, PC Mark 

Jones, yn ymweld â’r ysgol yn rheolaidd gan weithio gyda dosbarthiadau amrywiol ar bynciau iechyd a 

diogelwch.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

GWEITHGAREDDAU YCHWANEGOL AC ALLGYRSIOL 

 

Yn ystod y flwyddyn bu disgyblion yn mwynhau gweithgareddau all-gyrsiol amrywiol. Roedd rhain yn 

cynnwys gweithgareddau ar ôl ysgol yn ogystal a ymweliadau. Roedd gweithgraeddau yn cynnwys 

Clwb Lles, Clybiau chwaraeon, Clwb yr Urdd, hyfforddiant beicio, clwb Stem, ymweliad i Wersyll 

Llangrannog, ymweliad i Wersyll Glan Llyn, ymweliad i Wersyll yr Urdd Caerdydd. Cafodd y disgyblion 

o oedranau gwahanol bleser a mwynhad yn cymryd rhan mewn amrywiaeth o weithgareddau a 

chystadlaethau. Roedd rhain yn cynnwys cwis Dim Clem, cystadlaethau a dathliadau pêl droed, rygbi, 

ac athletau.  

 
DISGYBLION AG ANABLEDDAU 
 
Mae’r Corff Llywodraethu yn derbyn eu cyfrifoldebau a’u dyletswydd mewn perthynas â disgyblion ag 
anableddau ac yn gweithredu i sicrhau nad ydynt yn gwahaniaethu ar sail anabledd. Os yw rhiant yn 
teimlo fod eu plentyn angen darpariaeth arbennig, dylid trafod y mater â’r pennaeth i ddechrau. Mae 
Cynllun Hygyrchedd ar gael yn yr ysgol.  

 
 



BYW’N IACH 
 
Mae’r ysgol yn rhan o gynllun Ysgolion Iach yr Awdurdod Lleol. Darperir ffrwythau a llaeth i ddisgyblion 
yn y cyfnod sylfaen. Anogir pob disgybl i fwyta ffrwyth, byrbryd iach ac yfed dŵr fel rhan o gynllun 
ysgolion iach yr Awdurdod Lleol. Ni ganiateir siocled, fferins a diodydd pefriog fel byrbrydau yn y bore 
a’r prynhawn.  
 
DARPARIAETH TOILEDAU 
 
Mae gan yr ysgol doiledau penodol ar gyfer bechgyn a merched yn y prif adeilad ac yn y dosbarthiadau 
caban y tu allan. Mae cyfleusterau golchi dwylo a pheiriannau sebon a sychwyr dwylo trydanol ym mhob 
un o’r toiledau. Caiff y toiledau eu glanhau’n ddyddiol gan lanhawyr a gyflogir gan yr Awdurdod Lleol.  
 
AMSEROEDD Y SESIYNAU 
 

Meithrin y Bore 9.00 – 11.30 a.m. 

Derbyn / Blwyddyn 1 / Blwyddyn 2 8.55 – 12.00 a.m. 
01.00 – 3.00 p.m.  

Blynyddoedd 3 / 4  8.55 – 12.15 p.m. 
1.00 – 3.15 p.m.  

Blynyddoedd 5 / 6 8.55 – 12.15 p.m. 
1.00 – 3.15 p.m. 

.  

 
 

 
 

 
 
 
 
 
 
 
 
 
 
 
 
 
 



 
 
 

DYDDIADAU TYMOR YSGOL 2024 / 2025 
 
Tymor yr Hydref 
 
Agor    Dydd Llun Medi 2ail 2024  
Cau    Dydd Gwener Hydref 25ain 2024 
Agor    Dydd Llun Tachwedd 4ydd 2024 
Cau    Dydd Gwener Rhagfyr 20fed 2024 
 
Tymor y Gwanwyn 
 
Agor    Dydd Llun Ionawr 6ed 2025 
Cau    Dydd Gwener Chwefror 21ain 2025 
Agor    Dydd Llun Mawrth 3ydd 2025 
Cau    Dydd Gwener Ebrill 11eg 2025 
 
Tymor yr Haf 
 
Agor    Dydd Llun Ebrill 28ain 2025 
Gŵyl Banc Mai  Dydd Llun Mai 5ed 2025 
Cau    Dydd Gwener Mai 23ain 2025 
Agor    Dydd Llun Mehefin 2ail 2025 
Cau    Dydd Llun Gorffennaf 21ain 2025 
 

Diwrnodau Hyfforddiant Staff, pan fydd yr ysgol ar gau 
 

Dydd Llun Medi 2ail 2024 
Dydd Mawrth Medi 3ydd 2024 

Dydd Gwener Hydref 25ain 2024 
Dydd Llun Ionawr 6ed 2025 

Dydd Gwener Mawrth 14eg 2025 
Dydd Llun Gorffennaf 21ain 2025 



 
 
 


